
АННОТАЦИЯ 
Тадқиқот мақсади. Транзитор ишемик атака (ТИА) ўтказган беморларда вегетатив нерв тизими ҳолатини VNS-31 

шкаласи ва суткалик артериал қон босими мониторинги (СМАД) асосида баҳолаш, комплекс даволашнинг вегетатив 
регуляция ҳамда артериал босим вариабеллигига таъсирини аниқлаш. Материал ва усуллар. Тадқиқотга ТИА ташхиси 
билан даволанган 508 нафар бемор киритилди: асосий гуруҳ (n=231), қиёслаш гуруҳи (n=145) ва параллел гуруҳ (n=132). 
Вегетатив дисфункция VNS-31 шкаласи бўйича 1–3 кун, 20 кун, 3 ва 6 ойларда баҳоланди. СМАД орқали суткалик артериал 
босим профили, dipping индекси, non-dipper, night-peaker ҳолатлари ва артериал босим вариабеллиги таҳлил қилинди. 
Статистик ишончлилик p<0,05 деб қабул қилинди. Натижалар. Барча гуруҳларда дастлабки даврда ўртача–оғир вегетатив 
дисфункция аниқланди (VNS-31 >60 балл). Асосий гуруҳда 20-кундан бошлаб симптомлар ишончли камайиб, 6 ойда VNS-
31 кўрсаткичи 34,6±6,9 баллгача пасайди. Қиёслаш ва параллел гуруҳларда эса 6 ой охирида ҳам клиник аҳамиятли 
вегетатив бузилишлар сақланди. СМАД натижалари чўл ҳудудларида non-dipper, night-peaker профиллари ва артериал 
босим вариабеллиги юқори, тоғли ҳудудларда гипотоник эпизодлар, текис ҳудудларда эса физиологик dipping кўпроқ 
учрашини кўрсатди. Хулоса. ТИА ўтказган беморларда вегетатив дисфункция артериал босим вариабеллиги билан узвий 
боғлиқ. VNS-31 ва СМАД касаллик динамикаси ҳамда даволаш самарадорлигини баҳолашнинг юқори информатив 
усуллари ҳисобланади. Комплекс даволаш вегетатив регуляция ва суткалик гемодинамик кўрсаткичларни ишончли 
яхшилади. 

Калит сўзлар: транзитор ишемик атака, вегетатив дисфункция, VNS-31, СМАД, артериал босим вариабеллиги, non-
dipper, night-peaker. 

СРАВНИТЕЛЬНЫЕ ОСОБЕННОСТИ ВЕГЕТАТИВНОЙ ДИСФУНКЦИИ И СУТОЧНОЙ ВАРИАБЕЛЬНОСТИ 

АРТЕРИАЛЬНОГО ДАВЛЕНИЯ У ПАЦИЕНТОВ, ПЕРЕНЁСШИХ ТРАНЗИТОРНУЮ ИШЕМИЧЕСКУЮ 
АТАКУ 

АННОТАЦИЯ 
Цель исследования. Оценить состояние вегетативной нервной системы у пациентов, перенёсших транзиторную 

ишемическую атаку (ТИА), с использованием шкалы VNS-31 и суточного мониторирования артериального давления 
(СМАД), а также определить влияние комплексной терапии на вегетативную регуляцию и вариабельность артериального 
давления. Материалы и методы. В исследование были включены 508 пациентов с диагнозом транзиторной ишемической 
атаки: основная группа (n=231), группа сравнения (n=145) и параллельная группа (n=132). Вегетативная дисфункция 
оценивалась по шкале VNS-31 на 1–3-и сутки, на 20-е сутки, а также через 3 и 6 месяцев. С помощью СМАД 
анализировались суточный профиль артериального давления, индекс ночного снижения артериального давления (dipping 
index), типы суточного профиля («non-dipper», «night-peaker») и вариабельность артериального давления. Статистически 
значимыми считались различия при p<0,05. Результаты. В начальном периоде во всех группах была выявлена 

вегетативная дисфункция средней и тяжёлой степени (VNS-31 >60 баллов). В основной группе уже с 20-х суток отмечалось 
достоверное уменьшение выраженности симптомов, а через 6 месяцев показатель VNS-31 снизился до 34,6±6,9 балла. В 
группе сравнения и параллельной группе клинически значимые проявления вегетативной дисфункции сохранялись и к 
концу 6-месячного периода наблюдения. По данным СМАД, у пациентов, проживающих в пустынных регионах, чаще 
выявлялись профили «non-dipper» и «night-peaker», а также повышенная вариабельность артериального давления; у 
жителей горных районов чаще регистрировались эпизоды гипотонии, тогда как у пациентов, проживающих в равнинной 
местности, преимущественно отмечался физиологический профиль ночного снижения артериального давления («dipping»). 
Заключение. У пациентов, перенёсших транзиторную ишемическую атаку, вегетативная дисфункция тесно связана с 
вариабельностью артериального давления. Шкала VNS-31 и суточное мониторирование артериального давления являются 
высокоинформативными методами оценки динамики заболевания и эффективности проводимой терапии. Комплексное 
лечение способствует достоверному улучшению показателей вегетативной регуляции и суточной гемодинамики. 

Ключевые слова: транзиторная ишемическая атака, вегетативная дисфункция, VNS-31, суточное мониторирование 
артериального давления (СМАД), вариабельность артериального давления, non-dipper, night-peaker. 

COMPARATIVE CHARACTERISTICS OF AUTONOMIC DYSFUNCTION AND 24-HOUR BLOOD PRESSURE 

VARIABILITY IN PATIENTS WITH TRANSIENT ISCHEMIC ATTACK 
ANNOTATION 

Objective. To assess the state of the autonomic nervous system in patients with transient ischemic attack (TIA) using the VNS-
31 questionnaire and 24-hour ambulatory blood pressure monitoring (ABPM), and to evaluate the effect of comprehensive therapy 
on autonomic regulation and blood pressure variability. Materials and Methods. The study included 508 patients diagnosed with 
transient ischemic attack: the main group (n=231), the comparison group (n=145), and the parallel group (n=132). Autonomic 
dysfunction was assessed using the VNS-31 questionnaire on days 1–3, day 20, and at 3- and 6-month follow-up. Twenty-four-hour 
ambulatory blood pressure monitoring (ABPM) was used to evaluate the circadian blood pressure profile, nocturnal blood pressure 
dipping index, non-dipper and night-peaker patterns, and blood pressure variability. A p-value of <0.05 was considered statistically 
significant. Results. At baseline, all study groups demonstrated moderate to severe autonomic dysfunction (VNS-31 >60 points). In 
the main group, a significant reduction in symptom severity was observed from day 20 onward, with the VNS-31 score decreasing 
to 34.6±6.9 points after 6 months. In contrast, clinically significant manifestations of autonomic dysfunction persisted in both the 
comparison and parallel groups throughout the 6-month follow-up period. ABPM findings showed that patients residing in desert 
regions more frequently exhibited non-dipper and night-peaker blood pressure patterns, as well as increased blood pressure 
variability. Patients living in mountainous areas more commonly experienced hypotensive episodes, whereas those from lowland 
regions predominantly demonstrated a physiological nocturnal dipping pattern. Conclusion. In patients with transient ischemic 
attack, autonomic dysfunction is closely associated with blood pressure variability. The VNS-31 questionnaire and 24-hour 
ambulatory blood pressure monitoring are highly informative tools for assessing disease progression and treatment effectiveness. 
Comprehensive therapy significantly improves autonomic regulation and 24-hour hemodynamic parameters. 

Keywords: transient ischemic attack, autonomic dysfunction, VNS-31, ambulatory blood pressure monitoring (ABPM), blood 
pressure variability, non-dipper, night-peaker. 

 
Долзарблиги: Транзитор ишемик атака (ТИА) 

инсультнинг энг муҳим продромал босқичларидан бири 
ҳисобланиб, уни бошдан кечирган беморларда яқин муддат 
ичида такрорий цереброваскуляр ҳодисалар ривожланиш 
хавфи юқори бўлади. Сўнгги йилларда ўтказилган 
тадқиқотлар шуни кўрсатмоқдаки [11, 13, 20, 22], ТИАдан 
кейин нафақат гемодинамик, балки автоном нерв тизими 
фаолиятида ҳам сезиларли ўзгаришлар кузатилади. 
Вегетатив дисфункция симпатик ва парасимпатик тизимлар 
ўртасидаги мувозанатнинг бузилишига олиб келиб, юрак-
қон томир тизими регуляциясини издан чиқаради ҳамда 
суткалик артериал босим вариабеллигининг ошишига сабаб 
бўлади [1, 5, 9, 14]. Мазкур ўзгаришлар мия 
перфузиясининг ёмонлашиши, эндотелиал дисфункция ва 
такрорий ишемик ҳодисалар ривожланиши билан 
чамбарчас боғлиқ эканлиги таъкидланган [4, 7, 10, 17, 19].  

Шу билан бирга, суткалик артериал босим мониторинги 
орқали аниқланадиган артериал босим вариабеллиги сўнгги 
йилларда инсульт ва ТИАдан кейинги нохуш прогнознинг 
мустақил биомаркери сифатида баҳоланмоқда [2, 8, 15, 21]. 
Автоном регуляциянинг бузилиши суткалик қон босими 
ритмининг издан чиқиши, «non-dipper» ва «reverse-dipper» 

профилларининг кўпайиши ҳамда қон босими 
вариабеллигининг ортишига сабаб бўлади [6, 12, 16]. 
Бундай ўзгаришлар когнитив пасайиш, функционал 
тикланишнинг секинлашиши ва такрорий ишемик 
ҳодисалар хавфини оширади. Шу боис ТИА ўтказган 
беморларда вегетатив дисфункция ҳамда суткалик артериал 
босим вариабеллиги ўртасидаги ўзаро боғлиқликни 
комплекс баҳолаш касаллик патогенезини янада чуқурроқ 
англаш, эрта диагностика ва шахсийлаштирилган 
профилактик чораларни ишлаб чиқиш учун муҳим 
аҳамиятга эга ҳисобланади [3, 18]. 

Тадқиқот мақсади. Транзитор ишемик атака (ТИА) 
ўтказган беморларда вегетатив нерв тизими ҳолатини VNS-
31 шкаласи ва суткалик артериал қон босими мониторинги 
(СМАД) асосида баҳолаш, комплекс даволашнинг 
вегетатив регуляция ҳамда артериал босим вариабеллигига 
таъсирини аниқлаш.  

Материал ва усуллар. Тадқиқотга ТИА ташхиси билан 
даволанган 508 нафар бемор киритилди: асосий гуруҳ 
(n=231), қиёслаш гуруҳи (n=145) ва параллел гуруҳ (n=132). 
Вегетатив дисфункция VNS-31 шкаласи бўйича 1–3 кун, 20 
кун, 3 ва 6 ойларда баҳоланди. СМАД орқали суткалик 

артериал босим профили, dipping индекси, non-dipper, 
night-peaker ҳолатлари ва артериал босим вариабеллиги 
таҳлил қилинди. Статистик ишончлилик p<0,05 деб қабул 
қилинди.  

Натижалар. VNS-31 шкаласи бўйича динамик баҳолаш 
Асосий гуруҳда вегетатив бузилишларнинг барвақт ва 

барқарор камайишини кўрсатди. 3 ой ва 6 ойда АГ да 
кўрсаткичлар Қиёслаш ва Параллел гуруҳларга нисбатан 
ишончли паст бўлиб, қўлланилган комплекс ёндашувнинг 
вегетатив регуляцияга ижобий таъсирини тасдиқлади (1-
расм). 

 

 
1-расм. VNS-31 шкаласи бўйича ўртача балллар динамикаси (M±SD) 

 
1–3 кунда барча гуруҳларда вегетатив дисфункция 

ўртача–оғир даражада (VNS-31 > 60) қайд этилди. 
20 кунда АГ да VNS-31 балллари ишончли камайиб, 

эрта клиник яхшиланиш кузатилди; ҚГ ва ПГ да пасайиш 
секинроқ. 

3 ойда АГ да вегетатив бузилишлар енгил даражага 
тушди (≈50 балл), ҚГ/ПГ да эса ҳали ҳам ўртача даража 
сақланди. 

6 ойда АГ да барқарор ремиссияга яқин кўрсаткичлар 
(≈35 балл) қайд этилди; ҚГ ва ПГ да клиник аҳамиятли 
дисфункция қолди. 

VNS-31 шкаласи ёрдамида ўтказилган динамик баҳолаш 
транзитор ишемик атакалар билан касалланган беморларда 
вегетатив нерв тизими бузилишлари бошланғич даврда 
юқори даражада эканини кўрсатди. 1–3 кунлик даврда 
барча гуруҳларда (Асосий гуруҳ, Қиёслаш гуруҳи ва 
Параллел гуруҳ) ўртача балллар 60 дан юқори бўлиб, бу 
ўртача–оғир вегетатив дисфункцияга мос келди. 

Кузатувнинг кейинги босқичларида VNS-31 
кўрсаткичларининг секин-аста пасайиши қайд этилди, 
бироқ пасайиш суръати гуруҳлар ўртасида фарқ қилди. 
Асосий гуруҳда 20-кунга келиб вегетатив симптомлар 

ишончли даражада камайиб, 3 ойда енгил даражага тушди, 
6 ойда эса барқарор клиник яхшиланиш кузатилди. 
Қиёслаш ва Параллел гуруҳларда эса VNS-31 балллари 
пасайган бўлса-да, 6 ойлик кузатув охирида ҳам ўртача 
даражадаги вегетатив дисфункция сақланиб қолди. 

Шу тариқа, VNS-31 шкаласи вегетатив бузилишларнинг 
оғирлигини ва уларнинг вақт давомидаги динамикасини 
аниқ баҳолашга имкон берди. Олинган натижалар Асосий 
гуруҳда қўлланилган комплекс даво-профилактик 
чораларнинг вегетатив регуляцияни тиклашда самарали 
эканини тасдиқлайди ҳамда VNS-31 шкаласини ТИА билан 
касалланган беморларда мониторинг ва даво 
самарадорлигини баҳолаш учун ишончли инструмент 
сифатида тавсия этиш мумкинлигини кўрсатади. 

ҚГ Чўл ҳудудларида СМАДда суткалик АБ юқори, 
тунги пасайиш етарли эмас (non-dipper) ва эрталабки босим 
сакраши кўп кузатилади. Бу ҳолат гипертоник криз асосида 
ТИА ривожланиши учун энг хавфли профиль ҳисобланади. 
ПГ Тоғли ҳудудларда АБ нисбатан барқарор, бироқ 
гипоксия ва перфузия пасайиши сабаб айрим беморларда 
гипотоник эпизодлар ва вертебробазиляр ТИА устун 
бўлади. 

1-жадвал. 
Тадқиқот гуруҳларида артериал қон босими суткалик мониторинги текшируви кўрсаткичлари 

 
СМАД параметрлари АГ ҚГ ПГ 
Суткалик САТ ўртача, мм сим. уст. 125–135 135–145 130–138 
Суткалик ДАТ ўртача, мм с. уст. 75–85 85–95 80–88 
Кундузги САТ 130–140 145–155 135–145 
Тунги САТ 110–120 130–140 120–128 
Кундуз–тун фарқи (диппинг), % 10–15% 

(норма, dipper) 
<10% (non-dipper/ 
night-peaker) 

8–12% 

Non-dipper ҳолати, % 25–30% 55–65% 35–40% 
Night-peaker ҳолати, % 5–8% 20–25% 10–12% 
Эрталабки АБ кўтарилиши  Ўртача Юқори Ўртача 
АД вар. (САТ), мм сим. уст. 10–12 15–18 12–14 

 
АГ текис ва марказий ҳудудларда СМАД кўрсаткичлари 

ўртача даражада бўлиб, каротид бассейни билан боғлиқ 
ТИА кўпроқ учрайди, бу ерда диагностика имкониятлари 
нисбатан яхшироқ. 

СМАД натижалари Қашқадарё вилояти ҳудудларида 
артериал босимнинг суткалик профили сезиларли даражада 
фарқ қилишини кўрсатди. Айниқса чўл ҳудудларида non-
dipper ва night-peaker типларининг устунлиги гипертоник 
криз фонида ТИА ривожланиш хавфини оширади. 

Қашқадарё вилояти ҳудудларини релеф-иқлим 
хусусиятларига кўра тоғли, чўл ва текис (марказий) 
гуруҳларга ажратиб ўтказилган СМАД (суткалик артериал 
қон босими мониторинги) таҳлили суткалик артериал 
босим профиллари ўртасида ишончли клиник-патогенетик 
фарқлар мавжудлигини кўрсатди. 

Чўл ҳудудларида суткалик ва кундузги артериал босим 
кўрсаткичлари энг юқори бўлиб, non-dipper ва night-peaker 
типлари устун экани аниқланди. Эрталабки босим 
сакрашининг кучли ифодаланиши ва АБ вариабеллигининг 
юқорилиги ушбу ҳудудларда гипертоник криз фонида ТИА 
ривожланиш хавфини кескин оширади. 

Тоғли ҳудудларда суткалик артериал босим нисбатан 
барқарор бўлса-да, айрим беморларда гипотоник эпизодлар 
ва тунги перфузия пасайиши кузатилди. Бу ҳолатлар 
гипоксия ва гемодинамик омиллар таъсирида 
вертебробазиляр бассейн билан боғлиқ ТИАнинг устун 
бўлишига олиб келади. 

Текис ва марказий ҳудудларда артериал босим 
кўрсаткичлари ўртача даражада бўлиб, суткалик профил 
нисбатан мувозанатли ҳисобланади. Бу гуруҳда каротид 
бассейнига хос ТИА кўпроқ учрайди, бунда диагностика ва 
назорат имкониятларининг яхшироқлиги клиник оқимни 
енгилроқ кечишига хизмат қилади. 

Шу тариқа, СМАД натижалари Қашқадарё вилоятида 
артериал гипертензиянинг суткалик профили ҳудудий 
хусусиятларга бевосита боғлиқ эканини кўрсатиб, ТИА 
патогенези ва клиник кечишини ҳудудий ёндашув асосида 
баҳолаш зарурлигини асослаб беради. Бу эса профилактика, 
мониторинг ва даволаш стратегияларини географик-
ижтимоий омилларни ҳисобга олган ҳолда 
индивидуаллаштириш муҳимлигини кўрсатади. 

Хулоса. ТИА ўтказган беморларда вегетатив 
дисфункция артериал босим вариабеллиги билан узвий 
боғлиқ. VNS-31 ва СМАД касаллик динамикаси ҳамда 
даволаш самарадорлигини баҳолашнинг юқори 
информатив усуллари ҳисобланади. Комплекс даволаш 
вегетатив регуляция ва суткалик гемодинамик 
кўрсаткичларни ишончли яхшилади.

